REZIME RADA

Osnovi uslov uspješnog poslovanja svakog preduzeća je da zadrži postojeće tržište i da  proširi tržište. To se može postići samo blagovremenim odzivom preduzeća zahtjevima tržišta, koji su sve zahtjevniji u pogledu kvaliteta, produktivnosti i brzine osvajanja novih proizvoda. To je moguće postići primjenom odgovarajuće CA tehnologije. 

Znajući da su raspoloživa sredstva za ljudska bića u prirodi ograničena, vrlo je važno da korištenje tih izvora bude što je moguće učinkovitije. U tom smislu optimizacija kao vrijedan alat se može jednostavno definisati kao proces u potrazi za 'najboljim'. Glavna svrha inženjerskog dizajna je da pronađe najbolje moguće rješenje za određeni problem.

U magistarskom radu su prikazane mogućnosti optimizacije  konstrukcije čija je funkcija cilja minimalna masa sa jedne, odnosno uravnotežavanje napona u konstrukciji sa druge strane. Metode kompjuterske optimizacije  konstruktoru daju smernice da dođe do početnog izgleda konstrukcije i kako da poboljša postojeću konstrukciju. Optimizacija se bazira na primjeni metode konačnih elemenata. U radu su prikazani primjeri  komercijalnog softvera CATIA V5 pri  modeliranju i optimizairanju donjeg desnog nosača motora za automobil.

